
ETXEBIZITZA ESKATZAILEEN ERREGISTROA
SARRERA

Zumaiako udalak lankidetza hitzarmena sinatu du Etxebiderekin, Zumaiako udalaren etxebizitza sustapenak Etxebideko Etxebizitza Eskatzaileen Erregistroa erabiliz esleitzeko. Hori dela eta, interesa dutenei dei egiten zaie Etxebideko Etxebizitza Eskatzaileen Erregistroan izena eman dezaten, etorkizunean udalak edota Eusko Jaurlaritzak bultzatutako babes ofizialeko etxebizitza sustapenetan parte hartu ahal izateko.

Dagoeneko Etxebideko Erregistroan izena eman dutenek ez dute eskabide orria bete beharrik.

Horretarako, Etxebiden izena emateko eskabide-orria bete behar da eta ondoren udalean zein Etxebizitzako lurralde-ordezkaritzan aurkeztu.

ETXEBIDEKO ESKABIDE-ORRIAREN AURKEZPENA
1. ZER DA ETXEBIDE?

Etxebide Babes Publikoko Etxebizitzak Esleitzeko Zerbitzua da. Eusko Jaurlaritzak 1997 urte erdialdean sortu zuen eta Etxebizitza eta Gizarte Gaietako Sailera dago lotua. 

Bere helburua etxebizitza babestuen sustapenekin eta Eusko Jaurlaritzak etxebizitza arloan martxan jarri dituen laguntza programekin zerikusia duten zerbitzuak eskaintzea da.

2. ZERTARAKO BALIO DU IZENA EMATEKO ESKAERAK? ZE ETXEBIZITZA MOTA ESKURATU DEZAKEZU?

Etxebiden izena emanda, eta eskaeran egindako aukeraketen arabera, ezarritako baldintzak betetzen dituzun bitartean, hurrengo sustapenetara izango duzu aukera: 

Sustatze publikoko Babes Publikoko Etxebizitzen (BPE) sustapenetara, sustatze pribatuetakora eta Etxebiderekin elkarkidetza hitzarmen bat sinatu duten Udaletxeen sustapen publikoetara. 
Babes Publikoko Etxebizitzatzat hartzeko, etxebizitzek ezaugarri tekniko eta ekonomiko zehatzak bete behar dituzte, eta bere salmenta edota alokairu salneurriaren arabera eta ze sektore sozialetara doazen zuzenduta kontuan harturik, BOEak bi motatakoak izan daitezke: 

· Erregimen Orokorreko Babes Ofizialeko Etxebizitzak 
· Erregimen Tasatuko Babes Ofizialeko Etxebizitzak 
· Gizarte Etxebizitzak eta Erregimen berezikoak 
3. izena emateko eskaera betetzeko beharra

Indarrean dagoen araudiaren arabera, bai alokairuan, edota erosketan BOE bat eskura nahi duen pertsona orok, lehendik Etxebizitza Eskatzaileen Erregistroan eman beharko du bere izena. Erregistro hau Eusko Jaurlaritzako Etxebizitza eta Gizarte Gaietako Sailak mantentzen du eta Etxebiderenbitartez kudeatzen da. 

Dagoeneko Etxebideko erregistroan izena eman duzuenok ez duzue eskabide orria bete beharrik.

Erregistroa etengabe dago irekia, epe mugarik gabe. Beraz, altan emateko izen emate prozedura orain edo beste edozein momentutan egin dezakezu. 

4. etxebiden eskaerari alta emateko betebeharreko baldintzak
Zure eskaera ez da altan emango Babes Publikoko Etxebizitzen(BPE) Eskatzaileen Erregistroan ez baduzu frogatzen, dagokion dokumentazioarekin, ondoko baldintzak betetzen dituzula: 

· Adinez nagusia edo emantzipatua zarela. 

· Eskaera egiten duzuen datan bizikidetza unitateko kide guztiek ez duzuela izango jabetzan inolako etxebizitzarik, jabetza soilik , azalera-eskubiderik edo usufrukturik, etxebizitza premiaren egoerei buruzko 2002ko Abenduaren 30ko Aginduak zehazten duen bezala. 

· Ondorengo titularretakoren bat Euskadiko udalerri batean bizi dela. Egoitza hori dagokion errolda ziurtagiriarekin, egiaztatu beharko da non antzinatasun data agertu beharko den. Hau BPEn zozketarako garrantzitsua izango da, hala nola ez izena emateko unean. 

· Bizikidetza Unitatearen diru-sarrerak 3.000,00 € eta 45.500,00 € bitartean kokatzen direla, aurreikusita dauden salbuespenen bat betetzen den kasuetan izan ezik. 

Gainera, pertsona edo bizikidetza unitate bakoitzeko eskaera bat soilik onartuko dela kontuan eduki behar duzu, pertsona bera ezin baita egon aldi berean bi edo bizikidetza unitate gehiagotan. 

5. ESKABIDE-ORRIA LORTZEA ETA ENTREGATZEA
Etxebideko Etxebizitza Eskatzaileen Erregistroan izena emateko eskaera eskuratu ahal izateko, ondoko aukera ezberdinak dituzu: 
- Zumaiako udala (harrera)

-  www.etxebide.info web orrian lortu: Online bertsioan aurkituko duzu eta horrela Internet bidez izena eman ahal izango duzu; bestela pdf formatuan jaitsi dezakezu, eskuz edo makinaz betetzeko. 

-Dagokizun Etxebizitza Lurralde Ordezkaritzan eskatu. 

-Zerbitzu hau eskaintzen duten Entitate kolaboratzaileen bulegoetara gerturatu; bertan emango dizute eskabidea.

-012 telefono zenbakira deitu eta postaz bidaltzea eskatu. 

Behin eskaera bete eta dokumentazioa bildu ondoren, ondoko aukerak dituzu entregatzeko: 
- Zumaiako udala (harrera).

- Etxebizitza Ordezkaritzan edota Entitate Kolaboratzaileak horretarako bideratu dituzten bulegoetan pertsonalki entregatzea. 

- Zure Lurraldeko Etxebizitza Ordezkaritzara posta zertifikatuaren bitartez bidali. Kasu honetan, bidalketa egiaztagiria gordetzea gomendatzen dizugu, eskabera noiz entregatu duzun frogatu ahal izateko. 

Oharra: Oraingoz, ez da posible eskaera interneten bidez zuzenean bidaltzea. 

